
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
 
ᓅᕖᕙ 14, 2006 
 
ᔨᒻ; 
 
ᐱᑦᔪᑎᓕᒃ: ᑲᑎᒪᓂᖅ 3 ᑲᑎᒪᑐᐃᓐᓇᕐᓂᐅᑉ ᐊᓯᐊᒍᑦ ᑲᑎᒪᓂᖃᑦᑎᓪᓗᒋᑦ ᓇᒻᒪ 12 
 
ᒪᓕᒃᑐᒍᑦ ᐅᖃᖃᑎᒌᓐᓂᐅᔪᖅ ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᖃᑦᑕᐅᑎᓃᑦ ᐱᓇᓱᐊᕈᓯᐅᕋᑖᖅᑐᒥ 
ᐱᑦᔪᑎᖃᑦᑐᑕ ᐃᓱᒫᓘᑎᒋᔭᐅᔪᓂᒃ ᑲᒪᒋᔭᐅᔭᕆᐊᖃᑦᑐᓂᒃ ᐱᖓᔪᐊᓂ ᑲᑎᒪᓂᑐᐃᓐᓇᐅᑉ ᐊᓯᐊᒍᑦ 
ᑲᑎᒪᓂᕐᒧᑦ ᓇᒻᒪ 12 ᐋᖅᑭᒃᑕᐅᓯᒪᑲᐃᓐᓇᖅᑐᖅ ᐱᓇᓱᐊᕐᕈᓯᐊᓂ ᑎᓯᐱᕆ 11, 2006, 
ᓇᓗᓇᐃᖅᑎᕆᔪᓐᓇᖅᐳᖓ ᐅᑯᓂᖓ: 
 

1) ᐋᖅᑭᒋᐊᖅᑕᐅᓯᒪᔪᑦ ᐅᒥᒻᒪᓕᕆᓂᕐᒧᑦ, ᑕᒪᒃᑯᐊᓗ ᖃᐅᔨᓴᕈᑎᒥᓃᑦ  
   ᑎᑎᕋᑦᑕᐅᓯᒪᔪᑦ, ᐅᓂᒃᑳᑦ, ᐊᒻᒪᓗ ᑐᑭᓯᐅᒪᔾᔪᑎᑦ ᑐᓐᖓᕕᒋᔭᐅᓂᑯᑦ  
   ᐊᑐᓕᖁᔨᔾᔪᑎᓕᐅᖅᑐᖃᑦᑎᓪᓗᒍ, ᑭᖑᓪᓕᖅᐹᒥ ᑎᑎᕋᖅᑕᐅᑦᑎᐊᕐᕋᓱᐊᖅᐳᑦ  
   ᐅᓪᓗᒥ. ᐃᓕᓐᓄᑦ ᐊᐅᓚᑎᓐᓂᐊᕐᐸᒃᑯ ᖃᓪᓗᓈᑎᑐᑦ  
   ᐊᔪᓐᓇᕈᓐᓃᑐᐊᑦᑎᐊᖅᐸᑦ (ᐅᓪᓗᒥᖃᐃ). ᑐᑭᓕᐅᖅᑕᐅᑎᓐᓂᐊᖅᐸᕗᑦ ᑐᓵᔩᑦ 
   ᑲᒪᒍᓐᓇᖅᓯᑐᐊᖅᐸᑕ, ᑭᓯᐊᓂᓕ ᑕᒪᐃᓐᓄᐸᓗᒃ ᐊᓯᔾᔨᕐᕈᑕᐅᔪᓄᑦ ᑖᒃᑯᐊ ᓄᓇᓕᓐᓂ  
   ᐆᒪᔪᓐᓂᐊᑎᒃᑯᑦ ᐊᒻᒪᓗ ᑲᑎᒪᖃᑕᐅᔪᑦ ᑲᑎᒪᓂᖅ 1-ᒥ ᐃᓱᒪᒋᔭᐅᓚᐅᖅᑐᑦ  
   ᐊᑑᑎᖃᕆᐊᖏᓐᓂᒃ ᓱᕐᕋᑦᑕᐅᓯᒪᖏᑦᑐᑦ. ᐸᕐᓇᓯᒪᕗᒍᑦ ᑐᓂᓯᓂᐊᕐᓗᑕ ᑖᒃᓱᒥᖓ  
   ᑎᑎᕋᖅᓯᒪᔪᒥᒃ ᑲᑎᒪᓂᖅ 3-ᖓᓂ. 
 
2) ᐱᑕᖃᐅᒻᒪᑦ ᐱᕕᖃᕝᕕᐅᒍᓐᓇᖅᑐᓄᑦ ᐃᓚᒋᓕᐅᑎᓯᒪᔪᑦ ᑕᕝᕙᓂ ᓇᐃᓴᐅᑎᓕᒻᒥ 5.6.51 

ᐱᑦᔪᑎᒋᔭᖓᑕ ᐃᓚᒋᓪᓗᓂᐅᒃ, ᑖᓐᓇᓗ ᐊᖏᖃᑎᒌᖏᔾᔪᑕᐅᓚᐅᕐᒪᓐ ᑲᔪᓯᒐᔭᕐᓂᖓ ᐊᒻᒪᓗ 
ᐃᓗᓕᖏᑦ. ᓇᓗᓇᐃᖅᓯᒍᓐᓇᖅᐳᖓ ᐱᖁᔭᑎᒍᑦ ᐅᖃᐅᓯᐅᔪᑦ ᐊᖏᖃᑎᒋᖏᓐᓂᕋᓪᓗᒋᑦ. 
5.6.51 ᐱᒻᒪᕆᐅᓪᓗᓂ ᐃᓕᓯᒪᒻᒪᓐ ᓄᓇᕗᒻᒥ ᐊᖏᖃᑎᑖᕈᑎᐅᑉ ᐃᓗᐊᓂ ᑖᓐᓇᓗ 
ᖁᔭᓈᖅᓯᒪᒍᓐᓇᕋᑎᒍ, ᐊᒻᒪᓗ ᑐᓐᖓᕕᐅᔪᓐᓇᖅᑐᓂ ᑖᒃᑯᐊ ᐋᖅᑭᒃᑕᐅᓯᒪᔪᑦ 
ᐊᑐᖅᑕᐅᔭᕆᐊᓖᑦ ᑲᔪᓯᔪᓐᓇᖁᓪᓗᒋᑦ. ᒫᓐᓇ ᐋᖅᑭᒃᑕᐅᓯᒪᔪᑦ ᑲᔪᓯᔪᓐᓇᖅᑎᑕᐅᓂᐊᖅᐸᑕ, 
ᐱᑦᔪᑎᒃᓴᒥᒃ ᓴᖅᑭᑦᑎᔭᕆᐊᖃᖏᑦᑐᒍᑦ ᑖᒃᓱᒧᖓ, ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐃᓱᒪᓕᐅᕈᑎᖃᕆᐊᖃᖏᓚᑦ. ᑭᓯᐊᓂᓕ, ᐊᐅᓚᓂᕐᒧᓐ ᑲᔪᓯᓇᓱᐊᕐᓂᒧᓪᓗ 
ᑕᐅᑐᑦᑐᒍ ᑐᑭᓯᕗᒍᑦ ᑖᒃᑯᐊ ᑲᑎᒪᔩᑦ ᐅᓂᒃᑲᐅᔾᔭᐅᔭᕆᐊᖃᕐᓂᖏᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᑖᒃᑯᓂᖓ ᐋᖅᑭᒃᓯᒪᕙᒌᖅᑐᓂᒃ, ᐱᑦᔪᑎᒋᔭᖏᓐᓂᒃ, ᐊᒻᒪᓗ ᖃᓄᖅ ᑕᒪᓐᓇ 
ᐊᐅᓚᑦᑎᓂᕐᒧᑦ ᐃᓚᒋᓕᐅᑎᒻᓯᒪᒻᒪᖔᖅ. ᑕᐃᒪᐃᒻᒪᑦ, ᐸᕐᓇᒃᓯᒪᕗᒍᑦ ᑖᒃᑯᐊ ᓴᖅᑭᑦᑐᒪᓪᓗᑎᒍ 
ᑲᑎᒪᓂᕐᒥ 3.  

 
3) ᑐᑭᓯᒻᒥᔪᖓ ᐅᖃᐅᓯᐅᓯᒪᒻᒪᖔᖅ ᐲᖅᑕᐅᖁᓪᓗᒍ ᑲᑎᒪᔾᔪᑎᒃᓴᓂᒃ ᑎᑎᕋᖅᓯᒪᔪᖅ ᒪᓕᒐᐃᑦ 

ᖁᔭᓈᖅᑕᐅᓂᖏ ᑲᑎᒪᓂᕐᒥ 3. ᐅᖃᕈᓐᓇᖅᑐᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᑕᒪᑐᒥᖓ ᑭᖑᕙᕆᐊᖅᑎᑎᔾᔪᑎᒃᓴᖃᖏᑦᑐᑦ ᑕᑯᓇᓐᓂᕐᒥᓂᒃ, ᐊᒻᒪᓗ ᓂᕆᐅᒋᕙᕗᑦ ᑕᒪᓐᓇ 
ᐱᓕᕆᐊᖑᓂᐊᕐᕆᐊᖓᓂᒃ ᑎᓯᐱᕆᒥ ᑲᑎᒪᓕᖅᐸᑕ ᐸᕐᓇᒃᓯᒪᓂᕆᔭᑎᒃ ᒪᓕᓪᓗᒍ. ᑖᒃᑯᐊᓕᒫᑦ 
ᐃᓚᒋᓕᐅᑎᓯᒪᕗᑦ ᑐᓂᔭᐅᓯᒪᔪᓄᑦ, ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓇᓖᕌᕈᓐᓇᖅᑐᑦ ᑖᒃᓱᒥᖓ ᐱᓕᕆᐊᖃᕈᒪᒻᒪᖔᕐᒥᓂᒃ ᐊᑕᖏᕐᓗᒍ ᑐᓂᔭᐅᓯᒪᓂᖓ ᒪᓕᓪᓗᒍ, 
ᐃᓱᒪᔅᓴᖅᓯᐅᖁᑎᖃᓚᐅᕐᓗᑎᒃ ᓄᑖᖑᔪᓂᒃ NQL, ᐊᒻᒪ TAH. ᑭᖑᓂᖑᒍᓪᓕ ᒥᓂᔅᑕ 
ᑖᒃᑯᓂᖓ ᑕᑯᓇᒍᓐᓇᓕᓛᕐᒪᓐ ᑐᑭᑖᕈᑕᐅᓯᒪᔪᓂᒃ ᑖᒃᑯᓇᓐᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᑲᔪᓯᓂᖃᔅᓯᐊᕐᒪᖔᑕ ᐊᒻᒪᓗ ᓇᓗᓇᐃᖅᓯᓂᖃᑦᑎᐊᕐᒪᖔᑕ ᓂᕐᔪᑎᓂᒃ 
ᑲᒪᓇᓱᐊᕐᓂᕐᒧᑦ. 

 
…2 



4) ᐅᕙᓂ ᐱᑕᖃᐅᓚᐅᕐᒪᓐ ᐅᖃᐅᓯᐅᔪᓂᒃ ᒪᓕᒐᕐᓂᒃ ᐅᖃᐅᓯᕆᔭᕗᑦ ᐃᓚᒋᔭᐅᖏᓐᓂᕋᖅᑐᑎᒍ 
NQL-ᓯᓄᑦ, ᑕᐃᒪᐃᒻᒪᓪᓗ ᐱᑦᔪᑎᒃᓴᖏᓐᓂᒃ ᓴᖅᑭᑦᑎᓚᐅᖏᓚᒍ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯ 
ᑲᑎᒪᔨᖏᑕ ᒪᓕᒐᓕᕆᔨᖏᑦ, ᐊᒻᒪᓗ ᐅᑉᐱᕈᓱᒃᑐᖓ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
ᓇᒻᒥᓂᖅ ᐊᖏᖃᑎᖃᓚᐅᖏᒻᒪᑕ ᐃᓱᒪᒋᔭᑦᑎᓐᓂᒃ. ᒫᓐᓇᐅᔪᖅ ᐅᖃᕈᓐᓇᖅᓯᔪᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑕ ᐊᒻᒪᓗ ᑲᑎᒪᔨᖏᑕ 
ᐅᖃᐅᓯᕆᖃᑦᑕᓚᐅᖅᑕᖏᑦ ᐃᓱᒪᒋᓪᓗᒋᑦ, ᑕᒪᓐᓇ ᑕᑯᓇᒃᑲᓂᖅᓯᒪᒐᑦᑎᒍ ᐊᒻᒪᓗ 
ᐊᖏᖃᑎᒌᒃᓯᒪᕗᒍᑦ ᐃᓚᒋᔭᐅᓚᑦᑖᕐᓂᖏᓐᓄᑦ NQL-ᓄᑦ. ᓇᓗᓇᐃᖅᓯᒪᔪᓂᒃ 
ᐸᕐᓇᐸᓪᓕᐊᕗᒍᑦ, ᐃᓚᖃᑦᑐᑎᒃ ᓇᓕᐊᒃ NQL-ᖑᒻᒪᖔᑕ ᐊᒻᒪᓗ ᖃᓄᐃᒻᒪᑦ 
ᑕᐃᒪᐃᑦᑑᓇᓱᒋᒻᒪᖔᑦᑎᒍ. ᐃᓱᒪᖃᑦᑐᖓ ᑖᒃᑯᐊ ᐃᓕᒃᓯᓐᓄᑦ ᖃᓪᓗᓈᑎᑑᖓᑎᓪᓗᒋᑦ 
ᑐᓂᔪᓐᓇᖅᓯᓂᐊᕐᕋᓱᒋᓪᓗᒋᑦ ᓄᕕᐱᕆ 15, ᐅᓪᓗᐊ ᓄᖑᓚᐅᖏᓐᓂᖓᓂᒃ, ᐊᒻᒪᓗ 
ᐃᓄᒃᑎᑑᖓᔪᑦ ᐊᔪᓐᓇᕈᓐᓃᑐᐊᖅᐸᑦ ᑭᖑᓂᖓᒍᑦ. ᑎᓕᐅᖅᑐᐃᒐᓗᐊᖅᐳᒍᑦ ᑖᒃᑯᐊ 
ᑲᑎᒪᔾᔪᑎᒃᓴᓄᑦ ᐃᓕᔭᐅᖁᓪᓗᒋᑦ ᑲᑎᒪᓂᒃᓴᒧᓐ 3.  

 
5) ᖃᑦᓯᑲᓪᓚᐅᒋᕗᑦ ᑲᑎᒪᓂᕐᒥᒃ 1-ᒥ ᐅᖃᐅᓯᐅᓚᐅᖅᑐᓐ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑕ ᑲᑎᒪᓂᖓᓐᓂ ᐊᒃᑑᕙ 26-ᒥ, ᑐᑭᑖᕈᑕᐅᓇᓱᐊᖅᑐᑎᒃ, ᑭᓯᐊᓂᓕ 
ᑭᖑᕙᕆᐊᖅᑕᐅᑦᑕᓚᐅᕐᒪᑕ ᐊᑦᔨᒌᖏᑦᑐᓂᒃ ᐱᑦᔪᑎᖃᑦᑐᑎᒃ, ᑖᒃᑯᐊᓗ ᐃᓚᖏᑦ ᓄᓇᕗᑦ 
ᒐᕙᒪᒃᑯᖏᓐᓂᑦ ᐱᓕᕆᐊᖑᔭᕆᐊᖃᓚᐅᕐᒪᑕ ᐅᕝᕙᓘᓐᓃᑦ ᐃᓚᐅᔪᓕᒫᓂᒃ 
ᑲᔪᓯᕙᓪᓕᐊᓂᐊᖁᓪᓗᒋᑦ. ᐅᑯᐊᖑᕗᑦ, ᑐᑭᓯᓂᕆᔭᕗᑦ ᑖᒃᑯᓂᖓ ᐱᑦᔪᑎᖏᓐᓂᓪᓗ, ᐊᒻᒪᓗ 
ᐃᒪᐃᓕᐅᖁᔨᒐᔭᓐᖑᐊᕈᑎᕗᑦ, ᐊᑖᓂ ᑎᑎᕋᖅᓯᒪᕗᑦ: 

 
a) ᐱᕕᖃᑦᑎᑦᑎᓂᖅ 12, ᑎᑎᕋᖅᓯᒪᓂᖓ 8 (3)(a) ᐊᒻᒪᓗ 8(4) ᐊᖑᓇᓱᓐᓂᕐᒧᑦ 

ᒪᓕᒐᕋᓛᖅ ᑭᖑᕙᕆᐊᖅᑕᐅᓚᐅᕐᒪᓐ ᑲᑎᒪᓂᒃᓴᒧᓐ ᑭᖑᓪᓕᕐᒧᑦ, ᐱᑦᔪᑎᒋᓪᓗᒍ 
ᐊᒃᑐᐊᓂᖃᕐᓂᖓᓄᑦ ᐃᓱᒫᓘᑕᐅᓯᒪᔪᒧᑦ “ᐱᖅᑯᓯᑐᖃᒻᒧᑦ” ᐊᖑᓇᓱᓐᓃᑦ 
ᐅᖃᐅᓯᐅᓯᒪᔪᑦ ᑲᑎᒪᓂᕐᒥ 2. ᐃᓱᒪᔅᓴᖅᓯᐅᖁᔨᒐᓗᐊᖅᐳᒍᑦ ᑕᒪᓐᓇ 
ᐅᖃᐅᓯᐅᖁᓪᓗᒍ ᑲᑎᒪᓂᕐᒥᒃ 3. 

b) ᐱᕕᖃᑦᑎᑦᑎᓂᖅ 14, ᑎᑎᕋᖅᓯᒪᓂᖓ 10(1) ᐊᖑᓇᓱᓐᓂᕐᒧᑦ ᒪᓕᒐᐃᑦ 
ᑭᖑᕙᕆᐊᖅᑕᐅᓚᐅᕐᒪᑕ ᑲᑎᒪᓂᒃᓴᒧᓐ ᑭᖑᓪᓕᕐᒧᑦ ᐃᓱᒫᓘᑎᒋᔭᐅᓪᓗᑎᒃ 
ᐊᖏᖃᑎᖃᖏᓗᐊᕐᒪᖔᑕ ᓄᓇᕗᒻᒥ ᐊᖏᖃᑎᒌᒍᑎᒥᓂᕐᓂᒃ. 
ᐃᓱᒪᔅᓴᖅᓯᐅᖁᔨᒐᓗᐊᖅᐳᒍᑦ ᒪᓕᒐᓕᕆᔩᑦ ᑲᑎᑉᐸᒌᖁᓪᓗᒋᑦ ᑲᑎᒪᓂᖅ 3 
ᐱᒋᐊᓚᐅᖏᓐᓂᖓᓂ ᑕᒪᓐᓇ ᐅᖃᐅᓯᐅᖁᓪᓗᒍ, ᐊᒻᒪᓗ ᑕᒪᓐᓇ ᐃᓚᓕᐅᔾᔭᐅᓗᓂ 
ᑲᑎᒪᔾᔪᑎᒃᓴᓄᑦ. 

c) ᑎᑎᕋᖅᓯᒪᓂᖓ 1, 2 ᐊᒻᒪᓗ 4 ᓂᕐᔪᑎᓂᒃ ᐊᖑᓇᓱᓐᓂᕐᒧᑦ ᐊᒻᒪᓗ 
ᐱᓯᒪᑦᑎᔪᓐᓇᕐᓂᕐᒧᑦ ᐋᖅᑭᒃᑕᐅᓯᒪᓂᖓ ᑭᖑᕙᕆᐊᖅᑕᐅᓚᐅᕐᒪᑦ ᐃᓱᒪᒋᔭᐅᓪᓗᓂ 
ᐊᖏᖃᑎᖃᖏᑦᑕᕆᐊᖓᓂᒃ ᑖᒃᓱᒥᖓ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ. 
ᐃᓱᒪᖃᕋᓗᐊᖅᐳᒍᑦ ᒪᓕᒐᓕᕆᔩᑦ ᑲᑎᑉᐸᒌᖁᓪᓗᒋᑦ ᑲᑎᒪᓂᖅ 3 ᓯᕗᓂᖔᖓᒍᑦ 
ᑕᒪᓐᓇ ᐅᖃᐅᓯᐅᓂᐊᕐᓗᓂ, ᐊᒻᒪᓗ ᐃᓚᓕᐅᔾᔭᐅᓂᐊᕐᓗᓂ ᑲᑎᒪᔾᔪᑎᒃᓴᒧᑦ. 

d) ᐱᕕᖃᑦᑎᑦᑎᓂᖅ ᓇᒻᒪ 26, ᑎᑎᕋᖅᓯᒪᓂᖓ 5 ᓇᓗᓇᐃᖅᑕᐅᓯᒪᔪᑦ ᒪᓕᒐᕋᓛᑦ 
ᑭᖑᕙᕆᐊᖅᑕᐅᓚᐅᕐᒪᑕ ᐃᓱᒪᒋᔭᐅᓪᓗᓂ ᐋᖅᑭᒋᐊᖅᕕᖃᕈᓐᓇᕐᒪᖔᑕ. ᓄᓇᕗᑦ 
ᒐᕙᒪᒃᑯᑦ ᓯᕗᓪᓕᖅᐹᒥ ᑎᑎᕋᖅᓯᒪᔭᒻᒥᓂᒃ ᐋᖅᑭᒋᐊᖅᓯᒪᔭᒻᒥᓂᒃ ᓴᖅᑭᑦᑎᒍᒪᕗᑦ 
ᑖᒃᑯᐊᓗ ᐃᓕᓐᓂᐊᖅᑕᐅᓂᐊᕐᓗᑎᒃ 3-ᒋᔭᖓᓐᓂ ᑲᑎᒪᒋᐊᓚᐅᖏᓐᓂᖏᓐᓂ, ᐊᒻᒪᓗ 
ᐃᓱᒪᔅᓴᖅᓯᐅᖁᔨᕗᒍᑦ ᑖᓐᓇ ᐃᓚᒋᓕᐅᔾᔭᐅᓂᐊᕐᓗᓂ ᑲᑎᒪᔾᔪᑎᒃᓴᒧᑦ. 

 
ᖃᐅᔨᒪᑦᑎᐊᕐᕋᓗᐊᖅᑐᖓ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᔨᐅᒻᒪᑕ ᑭᓱᑦ 
ᑲᑎᒪᔾᔪᑎᒃᓴᓃᓐᓂᐊᕐᒪᖔᑕ, ᐊᒻᒪᓗ ᐅᑦᔨᕈᓱᒃᑭᓪᓗᖓ ᐱᕕᒃᓴᑭᑉᐸᓪᓕᐊᓕᕋᑦᑕ ᒫᓐᓇᐅᔪᒥ ᑲᑎᒪᓂᒃᓴᒧᑦ. 
ᑭᓯᐊᓂᓕ, ᑖᒃᑯᐊ ᐱᑦᔪᑕᐅᔪᑦ ᐱᔭᕆᐊᑐᔪᒻᒪᕆᐊᓘᖏᒻᒪᑕ, ᐊᒻᒪᓗ ᐱᕕᒃᓴᖃᑦᑎᐊᕋᓱᒋᓪᓗᖓ ᓱᓕ ᑖᒃᑯᐊ 
ᐸᕐᓇᒃᑕᐅᑦᑎᐊᕐᑯᓪᓗᒋᑦ, ᑕᑯᓇᒃᑕᐅᖁᓪᓗᒋᑦ, ᐊᒻᒪᓗ ᐃᓄᒃᑎ`ᑐᓕᖅᑎᑕᐅᖁᓪᓗᒋᑦ. ᐅᕙᒍᓪᓕ, 
ᐊᑲᐅᓛᖑᓇᓱᒋᒐᓗᐊᖅᐸᕗᑦ ᑕᒪᒃᑯᐊᓕᒫᑦ ᑕᑯᓇᒃᑕᐅᔪᓐᓇᖅᐸᑕ ᑲᑎᒪᓂᕐᒥᒃ 3-ᒥ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᔪᓯᓛᕐᓗᑎᒃ ᑐᑭᑖᕋᓱᐊᕈᑎᒻᒥᓂᒃ ᒥᓂᔅᑕᐅᑉ ᐃᓱᒪᔅᓴᖅᓯᐅᕈᑎᒃᓴᖏᓐᓂᒃ.  

ᑎᑎᕋᖅᑐᑦ 
 
 
 
ᓯᑏᕙᓐ ᐱᓐᒃᓴᓐ 
 
 
 
ᓇᓕᖅᑲᖏᓐᓂᒃ ᑐᓂᔭᐅᔪᖅ: ᒋᓕᐊᓐ ᐅᐃᓕᐊᒻᔅ, ᓄᓇᕗᑦ ᑐᓐᖓᕕᒃᑯᑦ 


